
Nl "H"-AREN PEKATARI? 
Beti pentsatu dut, euskeraren ba-

tasunerako, «H» letraren gora-bera 
ez dala garrantzitsuena. Baiña, gure 
artean, badirudi auzi ori euskeraren 
il edo bizikoa edo dala. Kontu one-
tan, neretzat, bein betiko erabagi 
zeatz bat artu bearrekoa da, erabili 
edo ez erabili Jakiteko. 

Baiña Nemesio Etxaniz-ek. Z. AR-
GIA 290-garren zenbakian «H»-ari 
buruz egin duan artikuluan, letra 
onen alde burrukan ari diranekin bu-
ruabat egin nau. Aspalditik, kontu 
onetan nundik Jo ez dakienetakoa 
banaiz ere. Koru batek oso gaizki 
ematen du bakoitzak bere erara 
kantatuaz, eta, bestela ere kantari 
txarrak geranik, geienekin bat joa-
tea gura genduke. Au da, euskaldu-
nik geienekin. Batasuna euskalkirik 
geienekin pentsaturik, eta ez batzue-
kin bakarrik, 

Dirudianez, Etxaniz-ek mugaz 
emendikoekin bakarrik egin nai du. 
Bere artikulua irakurteak Zakarias 
Bizkarra-ren Vasconia Españolísima 
dakar nere burura. Arek ere Eus-
kalerri erdi besterik ez bai zuan 
ikusten. Eta nere gogozko batasuna 
iñungo sasi-mugak bereiztu gabea 
da. 

Izan ere lotsagarria da, XX-garren 
mendea aurrera eta, guk, eskoleta-
rako liburuxkak ere euskalki bakoi-
tzari berea egin bear. 

Bidasoz bestaldekoarena ez da 
Etxaniz-ek kontatzen duan bezala. 
ezta gutxiagorik ere. Ura ez egoan 
«H»-aren kontra. Ark esan zuan, gu-
re artean iskanbillak sortzeko bes-
terik ez bada, uzteko. Baiña, gure 
artean iskanbillak, kontu orretan, as-
paldi sortuak dira. Bidasoaz emen-
diko asko dira «H«-ren alde, eta an-
dikorik iñor ere «H»-ren kontra. Au 
da errealidade bakarra. 

Etxaniz, erreakzionarioen lurrunez 
dator eta ori ez da biderik egokiena 
errazoiaren billa joateko. Txit egoki 
ari da batasunik ezaren alderako. 

Geiago edo gutxiagoren artean ez 
daude errazoi guztiak. Bestela, de-
mokraziaren izenean euskera utzi 
eta erdera artu bearrean gaude, gu-
re erri barnean bertan erdeldun eta 
erdelzale geiago dalako. Baiña idea-
lak zentzuz eta sentieraz bear du 
iñoiz maioria izango bada (gañera ni 
ez nago ain seguru Euskalerriko 
maioria «H»-ren kontra dagoana), 
bai Kristok eta bai Marx-ek orrela 
pentsatu balute beren ideak iñoiz 
ez zuten geientsuenen arteak inda-
rrik izango. Demokrazia gauza bat 

da eta denboren aurrerapenak be-
renkin dakarten eboluzioa beste gau-
za bat. Gaur euskera iñoiz baiño 
geiago ezagutzen da. Onetarako 
euskalkirik euskalkiko estudioak 
bear izan dira eta estudio oiek bear 
dute izan batasunaren oiñarri. Bes-
talde, denbora guzietan erabili dan 
idazkera dala. 

Zenbaitsuek izkuntzaren dako kon-
dizio estu batzuek aurrez Jarriak di-
tuzte eta bide orretatik ez da posi-
ble jokabide garbirik. 

«H» bereizten ez dakitenak ari di-
ra «H»-aren kontra. Zer izango litza-
ke «Z» eta «TS» bereizten ez daki-
gun Bizkai aldekoak auen kontra asi-
ko bagiña, ordeaz «S» eta «TZ» era-
biltzeko eskatuaz? Eta, «Z» eta «TS» 
bereizten dakitenak erakutsi bear 
badigute nun eta zelan bear duan, 
zergaitik ez «H» bereizten dakite-
nak beste orrenbeste? Gaiñera, da-
kigularik aiek «H» ori baztertu ezi-
nezkotzat dutela? Eta, gaiñera, «H» 
ori ez aal da guk galdutako letra? 

Txillardegi, ni eta Jakin aldizkari-
ko taldea izan gerala «H»-ren alde 
atera geranak? Eta gure ondorean 
gazte-talde bat? Ain gazte ez diran 
mugaz emendiko idazle askok era-
bili izan dute «H»-a. «Orixe» berak 
erabilia bere Bame-muinetan libu-
ruan, eta zenbait lanetan Labayen, 
Erkiaga, Monzon, Arkotxa, «Oskilla-
so» eta beste batzuek. Leenago La-
rramendi. Mendiburu eta Mogel-ek. 

Baiña, Nemesio Etxaniz-ek bai al 
daki San Millán de la Cogolla-ke 
kartularioan Arabako euskal izeneak 
eta zenbait euskerazko itz «H»rekin 
agertzen dirala, gaur mugazandikoak 
erabiltzen duten bezala? Guk aspal-
di galdu genduan «Z»-ren gisa be-
rean galdua ez ote dugu «H» ori? 
Eta orain bata zaindu bear bada, 
bestea zergaitik ez? 

Euskerazko leendabiziko liburua, 
Etxeparek, «H»-z idatzi zuan, 1945-
ean; 1596-ko Refranes y sentencias 
ere «H»-z arkitzen da: Landuchio-k 
1562-an egin zuan Bizkai aldeko iz-
tegiak «H-ak ugari daukaz. Or ba. 
nik ez nien esan aieri beren lanak 
«H»-z idaztekorik, baiña ala egin zu-
ten. Agure zaar «zazpikiak» aiek. 

Saraitzun eta Erronkarin bizirik ar-
kitu nuan letra orren funtsa. (G)an. 
(g)ura. (g)eben, batean: (k)an. 
(k)ura, (k)emen, bestean. Beraz, 
mugazandia ez da ain mugazandia. 

«H»-a kentzea baiño errespetatzea 
ez aal da errezagoa? Nik beintzat du-
darik ez daukat «H» erabiltzen ikas-

tea askozaz ere errezagoa dala Biz-
kai aldekoentzat «Z» eta «TS» era-
biltzen ikastea baiño. Esperientziaz 
dakidan gauza da. Kentzea azkena 
da. Orretarako beti izango denbora. 
Arduratu gaitezan osakuntzekin, eba-
kuntzak egin baiño leen. Mutilazioak 
euskera elbarritzeko dira-ta. 

Euskera idatziaren batasuna lee-
nago aldiz Jendearen aurrean (idaz-
leen gurrean) erabakiak artzeko 
Baionakoa izan zan, 1964-an. Ni ere 
ez nintzan Joan, baiña erazakiekin 
atera zuten orrietatik daklt mugazan 
dikoak emengo ortografia amor 
eman zutela guk beren «H» ori bea-
rrezko zan tokietan erabiltzearen or-
dez. Askok entzun gor egingo zuten 
eta beste askoren belarrietara eldu 
ez. Bigarren aldiz Ermuan, aurten, 
eta »H»-ren alderako errazoi geiegi-
rik ez bazan ere, kontrako argumen-
turik baterez. Baiña ura zan gauzak 
azaltzeko unea, orain Arantzazukoan 
izango dan bezala. 

«H», euskerak, berea duena ez 
dago dudarik. Literatura euskeraren 
batasuna euskera idatzian eta ora-
indik bizirik dauden euskalki guziak 
aintzat arturik izan bear du. eta bi-
zirik daudenetan erabiltzen da ora-
indik «H»-a. Beraz, kentzeko, erra-
zoi aundiak bearko dira. Eta eraba-
kitzen dana erabakitzen dala, gertu 
nago batasunerako bidetik jarraitze-
ko. 

«H» bai... «H» ez, ez da asko ajo-
la zaidan gauza. 

